
ABSTRAKTI
Trajtimi i temave të ndjeshme apo të ndërlikuara të cilat doemos janë pjesë e njerëzimit,
gjithmonë ka qenë një sfidë për cilindo studiues të çfardo fushe. Edhe më sfiduese e bën
fakti kur për trajtimin e ndonjë teme mungojnë apo më mirë të themi janë të limituara të
ardhurat financiare, të cialt pa dyshim janë një promotor dhe mjet ndihmues drejt
zgjidhjeve të kërkuara. Këtu kam fjalën posaçërisht për temen e ndjeshme dhe për njerëzit
të cilët pa ndonjë përjashtim mund të quhen të vuajtur dhe numri i të cilëve momentalisht
në botë sillet rreth 65.3 milion, ky numër përfaqëson numrin e njerëzve te zhvendosur me
forcë nga shtëpitë e tyre. Brenda këtij numri 21.3 milion konsiderohen të jenë refugjatë, ku
këta të fundit edhe i trajton ky punim. Statusi i refugjatëve është i caktuar me konventë të
Kombëve të Bashkuara dhe si të tillë edhe përfshihen brenda kornizave të Ligjit
Ndërkombëtarë. Sa i takon fushave tjera, njerëzimi ka ofruar zgjidhje për këtë kategori të
vuajtur të njerëzve, por së fundmi kanë filluar edhe hapat e vrullshëm të ofrimit të
zgjidhjeve për banimin e refugjatëve; zgjidhje qe deri më tani kanë munguar nëse i
krahasojmë me idetë e hedhura për fushat tjera. UNHCR tanimë mbështetë dhe inkurajon
ofrimin e zgjidhjeve inovative për banimin e refugjatëve. Duke konsideruar mungesën e një
banimi adekuat për refugjatët si dhe inkurajimin për ofrimin e zgjidhjeve të reja, unë si një
student i arkitekurës fillova të e punoj një zgjidhje të banimit për këtë kategori të vuajtur të
njerëzve, duke synuar gjithmonë një të tillë që do i përshtatjes secilës strukturë të familjes,
që ka nevojë për një vend të sigurtë për te jetuar për një periudhë të cakutar kohore; deri sa
situata t’i kthehet normalitetit në vendin e tyre.

MIRËNJOHJE/FALENDERIME
Para se të filloj që të sqaroj punimin tim, nuk mund të mos i falënderoj ata që kontribuuan
në ngritjen time akademike, e pa dyshim që të tillët nuk janë të pakët.
Duke filluar nga profesori dhe mentori im shumë i dashur Arbër Sadiki, i cili me një
mënyrë të thjeshtë, racionale dhe gjithmonë duke i shoqëruar këshillat e tij me shembuj
praktik, padyshim se më ka ndihmuar dhë me ka dhënë shtysën për të përfunduar atë që
kisha nisur.
Pastaj vendin në të cilin për tri vite rresht mora njohuritë bazike mbi Arkitekturën dhe jo
vetëm, bartësin privat të arsimit të lartë Kolegjin UBT, me gjithë stafin akademik që e
përmbanë.
Dhe së fundi padyshim familjen time për mbështjetjen e palimituar, shoqërinë time për
kurajimin dhë përkrahjen e tyre. Vetëm një falenderim nuk është i bollshëm për gjithë çfarë
ata kanë më kanë dhënë.
Të gjithë juve që më mbështetët, më dhatë kurajon, më këshilluat, unë do t’u jem
mirënjohës gjatë gjithë jetës.
Faleminderit.

FJALORI I TERMAVE
UNHCR – United Nations High Commissioner for Refugees
UN – United Nations
K.B. – Kombet e Bashkuara

1 HYRJE
Në këtë punim është trajtuar tema e ndjeshme e refugjatëve. Normalisht që në këtë trajtim
hyn vetëm pjesa e cila i takon arkitekturës dhe si i tillë është synuar që të ofrohet një
zgjidhje e përshtatshme. Pasi kam vështruar zgjidhjet e strehimit të refugjatëve të ofruara
deri më tani, ky punim ka një qasje pak sa më ndryshe nga ato zgjidhje që gjenden deri më
tani në këtë fushë. Është një zgjidhje jo e parë më herët. I gjith synimi i këtij studimi ka
qenë që të prezentohet një zgjidhje e cila do të i përshtatej cilësdo strukture të familjes
refugjate dhe e gjithë kjo është bërë në bazë të standardeve të përcaktuara nga Kombet e
Bashkuara (UN) përkatësisht nga dega e cila ekskluzivisht ka për detyrë perkujdesjen ndaj
refugjatëve – UNHCR1
Duke marrë parasyshë nevojën e vazhdueshme për ofrimin e zgjidhjeve të reja, si dhe
gjendjen aktuale në botë ku dhuna dhe luftërat nuk janë në përputhje me kërkesat e një
njeriu paqësorë, mendoj se një zgjidhje e këtij lloji ka qenë e nevojshme, mirëpo nuk është
se mjfaton vetëm me kaq, pasi që ka shumë për të bërë dhe duhet bërë shumë në raport me
refugjatët.
Natyrisht detajet më të thukta të këtij studimi/punimi gjenden në vazhdim në krerët e
rradhës.

1

Official UNHCR Website: www.unhcr.org

2

GJENDJA AKTUALE, STATISTIKAT DHE OBJEKTIVAT

2.1 Gjendja aktuale e refugjatëve në botë
Sipas të dhënave zyrtare nga UNHCR – organizata e kombeve të bashkuara e cila është
përgjegjëse ndaj refugjatëve, gjendja aktuale e tyre nuk është ashtu siç do ta dëshironte
secili. Edhe pse të gjitha shtetet anëtare të kombeve të bashkuara kanë rënë dakord dhe
kanë nënshkruar disa marrveshje mes vete mbi trajtimin e refugjatëve, nuk është se ato
aplikohen tërësisht në përditshmëri. Ky mos aplikim apo mos zabtim i marrëveshjve
padyshim që ndikon drejtpërsëdrejti edhe tek fusha e këtij punimi/studimi, pra tek
Arkitektura; përkatësisht tek hapësirat e jetesës së njerëzve në nevojë (refugjatëve).
Mjafton vetëm një kërkim i vogël në internet dhe të dallohet menjëherë gjendja e rëndë e
refugjatëve ne botë, mirëpo edhe këtu padyshim që ka përjashtime. Një prej shembujve më
të mirë momentalisht të mikëpritjes dhe ofrimit të hapsirave të kënaqshme për refugjatët
është Shteti i Gjermanisë, pa përjashtuar këtu edhe Turqinë, Suedinë, Norvegjinë etj.
E vërteta e hidhur e cila pohohet edhe nga UNHCR, është se përkundër standardeve të
caktuara, ato në shumicën e rasteve nuk respektohen dhe si rrjedhojë e kësaj kemi kampe të
refugjatëve të cilat as kushtet bazike nuk i përmbushin: mungon ngrohja gjatë stinës së
dimrit, çasja tek shërbimet është shumë e dobët, kushtet higjienike janë shumë nën
standarde etj. Dhe me të gjitha këto, padyshim se jeta dhe shëndeti i tyre janë në rrezik.

2.2 Statistikat e UNHCR
I gjithë punimi është i bazuar tek të dhënat zytare të UNHCR. Të gjitha të dhënat e
mëposhtme janë të marrura nga burimet zyrtare të UNHCR2:
- Në të gjithë botën janë rreth 65.3 milion njerëz të zhvendosur me dhunë nga vendbanimet
e tyre
- Nga këta, 21.3 milion janë refugjatë. 16.1 milion janë nën përkujdesjen e UNHCR ndërsa
5.2 milion refugjatë janë vetëm nga Palestina
- 10 milion njerëz janë pa ndonjë shtetësi
- Në vitin 2015, 107.100 refugjatë janë risistemuar
- 33.972 njerëz janë të detyruar që të largohen nga shtëpitë e tyre çdo ditë, si pasojë e
ndonjë konflikti apo persekutimi
- 39% e të gjithë refugjatëve në botë janë të vendosur në Lindjen e Mesme dhe Afrikën
Veriore, 14% në Azi dhe Pacifik, 29% në Afrikë, 12% në Amerikën Veriore dhe Jugore, si
dhe vetëm 6% në Evropë.
- 53% e të gjithë refugjatëve në botë vijnë nga: Somalia, Afganistani dhe Siria

2

Official UNHCR Website: www.unhcr.org

2.3 Statistikat mbi kampet dhe akomodimin e refugjatëve
Jetëgjatësia e një kampi është gjithmonë e paparashikueshme, pasi që kurr nuk dihet se kur
një konflikt do të përfundoj dhe si rrjedhojë të zhvendosurit të kthehen tek vendbanimet e
tyre. Megjithatë ekzistojnë standarde për ngritjen e kampeve. Në vazhdim kemi disa
statistika të cilat poashtu janë të marrura nga burime zyrtare të UNHCR3. Në vitin 2014, 2.6
milion refugjatë kanë jetuar në kampe të cilat kanë qenë të mbikqyrura nga UNHCR. Në
përgjithësi kur refugjatët zhvendosen, ata akomodohen në dy zona kryesore: në hapësirat
rurale dhe hapësirat urbane.
- Refugjatët në hapësira rurale: zakonisht janë të vendosur në kampe. Gjthmonë qëllimi i
këtyre kampeve është që t’a ruajnë ambientin, apo t’a dëmtojnë sa më pak që është e
mundur. Refugjatët në hapësirat rurale kryesisht punojnë në Tokë, pra punojnë tokën,
lavrojnë, vjelin apo kyçen edhe tek pjesa e blegtorisë; të gjitha këto pasi që kjo është e
mundur të bëhet në hapësirat rurale.
- Refugjatët në hapësiara urbane: zakonisht janë të shpërndarë (nuk jetojnë në kampe), por
jetojnë në ndërtesa publike jo funksionale apo në qendra të grumbullimit. Në shumicën e
rasteve kushtet e jetës së tyre janë nën standarde dhe mbi 50% e refugjatëve janë të
vendosur në zona urbane. Pasi që nuk ekziston praktika e ngritjes së kampeve në zonat
urbane, refugjatët janë të detyruar që të strehohen/jetojnë në: afër rrugëve, afër
hekurudhave, afër pikave të grumbullimit të mbeturinave etj. Në këto raste refugjatët janë
të ekspozuar ndaj elementve të rrezikshme qoftë natyrore apo të tjera dhe nuk kanë një jetë
të sigurtë dhe të shëndetshme.

3

UNHCR Emergency Handbook: emergency.unhcr.org

2.4 Objektivat për strehimin e refugjatëve
Padyshim që objektivat për strehimin e refugjatëve janë ato të cilat i kundërvihen të gjitha
këtyre të dhënave jo të kënaqshme të gjendjes reale të refugjatëve. Ashu siç ishte qëllimi i
strehës së parë të ngritur nga njeriu; që të ofroj mbrojtje, privatësi dhe siguri, po të njejtat
qëllime bazike janë edhe për strehimin e refugjatëve, normalisht me kërkesa të shtuara dhe
specifike. Një rënditje e objektivave nga të dhënat zyrtare të UNHCR4 është si më poshtë:
Objektivat e strehës së refugjatëve janë se duhet të ofrojnë mbrojtje nga:
dëbimi
shfrytëzimi
mbipopullimi
çasja e dobët tek shërbimet
hapësirave jo higjienike

4

UNHCR Emergency Handbook: emergency.unhcr.org

3 KONCEPTI
3.1 Limitimet/standardet e UNHCR
Gjithnjë sipas standardeve të UNHCR5 një strehimore e refugjatëve duhet të ofroj siguri,
privatësi, mbrojtje nga elementet e jashtëm, mbështetje emocionale si dhe hapësirë të
mjaftueshme për të deponuar posedimet e refugjatëve me dinjitet.
Standardet për nevojat emergjente të caktuara nga UNHCR:
Sipërfaqja e dyshemesë për person:
- Minimumi 3.5m² për person në rajone relativisht të ngrohta (tropikale), kuzhina nuk
përfshihet në këto metra katrorë, pasi që gatimi bëhet jashtë.
- Minimumi 4.5m² - 5.5m² për person në rajone relativisht të ftohta, kuzhina përfshiet
brenda këtyre metrave katrore, pasi që gatimi bëhet brenda.
Temperatura brenda duhet të jetë në mes 15°C – 19°C
Habitati, vendet ku prodhohet ushqimi, qendrat publike si dhe rrethinat e burimit të ujit
duhet të jenë të mbrojtura nga mbetjet jo të pastërta njerëzore. Refugjatëve duhet
mundësuar qasja e lehtë dhe adekuate tek nyjet sanitarie, e tillë që ofron një qasje të sigurtë
si gjatë ditës, ashtu edhe gjatë natës.

5

UNHCR Emergency Handbook: emergency.unhcr.org

3.2 Vështrim mbi strehimin e deritanishëm të refugjatëve
Duke studiuar dhe vështruar gjendjen e refugjatëve për një kohë të gjatë, një përshkrim i
shkurtë mund të bëhet si vijon: përkundër standardeve shumë mirë të formuluara nga
UNHCR, gjejmë në praktikë që të tillat nuk aplikohen në shumicën e rasteve dhe kjo
padyshim që rezulton në një gjendje të mjerueshme të tyre; me netë të ftohta të kaluara
brenda tendave të tyre, me kushte higjienike nën standarde, me rrezikim të shëndetit të tyre,
me rrezikim të jetës së tyre, me rrezikun e vazhdueshëm që të shfrytëzohen nga njerëzit
vendas të pandërgjegjshëm, me rrezikun e dëbimit nga njerëzit vendas të pandërgjegjshëm
si dhe me rrezikun e mbipopullimit në zona të caktuara.
Sa i përketë materialeve shohim se në shumicën e rasteve është përdorur plastika si material
nga i cili janë ndërtuar tendat. Sa i përket kampeve deri më tani ato janë të organizuara në
një mënyrë të tillë që i bëjnë refugjatët të varur vetëm nga ndihmesat që u vijnë nga jashtë
dhe nuk u ofrojën lirinë të cilën ata e dëshirojnë. Padyshim kjo formë e trajtimit është e tillë
si pasojë e nevojës së pasjes nën kontrollë refugjatët dhe ofrimit të ndihmës atyre, që në
terma matematikorë do të përshkruhej si një ndihmë e ofruar në numra të saktë; pra
refugjatët ndihmohen nga jashtë dhe nuk kanë lirinë që të dalin nga kampet e të pavarsohen.
Kjo ndikon negativisht tek aftësia e tyre për t’u pavarsuar dhe pikërisht për këtë arsyje
UNHCR, ka menduar ndryshimin e qasjes ndaj kampeve, duke u drejtuar tek ajo që ata e
quajnë “Alternativa e Kampeve” e cila më gjerësisht është spjeguar në libërthin e botuar
nga UNHCR “Global Strategy for Settlement and Shelter 2014-20186”

6

“Global Strategy for Settlement and Shelter” from the Official UNHCR Website: www.unhcr.org

3.3 Analizat për zgjidhjen e gjetur
Duke analizuar gjendjen e deritanishme të refugjatëve si dhe duke analizuar disa prej
propozimeve dhe zgjidhjeve të ofruara për banimin e tyre, arrita deri tek një përfundim
timin. Fillimisht ajo çfarë pashë ishte se deri më tani ishin ofruar zgjidhje për familje të
refugjatëve të cilat nëse i analizojmë në bazë të metrave katrorë, konsistojnë të ofrojnë
banim për familjet 4-5 antarëshe. Edhe tek zgjidhjet të cilat ishin të bazuara në ndonjë
modul, prap e njejta ofertë, pra zgjidhje për banim për famijet 4-5 antarëshe.
Duke i analizuar këto, menjherë vije pyetja: po çfar nëse strukturat e familjes së refugjatëve
janë të ndryshme në numër dhe konsistojnë në më shumë apo më pak antarë të familjes sesa
4 apo 5 persona? Si do t’u përgjigjeshim atyre? Duke kërkuar përgjigjen për këto pyetje,
erdha deri tek përgjigja e cila përbën tërë punimin tim. Duke synuar që të i përgjigjesha
nevojave të cilësdo strukture të familjes së njerëzve në nevojë (refugjatëve) erdha deri tek
përgjigja e Modulit. Ashtu si në rastin e një muri nëse duam që ta ngrisim më të lartë na
nevojiten më shumë blloqe, këtu Moduli përfaqësohet nga blloku. Pra, një Modul
përfaqëson sipërfaqen e nevojshme të dyshemesë për një person, sipërfaqe kjo e caktuar
nga standardet e UNHCR, ku sipas standardeve sipërfaqja e dyshemesë për një person në
zonat relativisht të ftohta është 4.5m² - 5.5m², një Modul ka sipërfaqen prej 5.4m². Pra, nëse
kemi një strukturë të familjes prej 2 personave, përdorim 2 module. Në rastin e një
strukture të familjes me 3 persona, përdorim 3 module, e kështu me radhë...

14

3.4 Koncepti i Modulit
Duke i konsideruar të gjitha standardet dhe të gjitha rekomandimet nga UNHCR, zgjidhja
ime (koncepti im) per banimin e refugjatëve është si vijon:
Zgjidhja ime për banimin e refugjatëve i merr në konsideratë tri çështje kryesore:
- Konsiderata ndaj ambientit
- Konsiderata ndaj strukturës
- Konsiderata ndaj banorit
Konsiderata ndaj ambientit konsiston në konservimin e ambientit, apo në dëmtimin e tij sa
më pak që është e mundur në rastet kur mbrojtja e tërësishme e tij nuk mund të arrihet.
Konsiderata ndaj strukturës: një strukturë e cila do të ndërohet në baza modulare dhe e cila
do të plotësoj kushtet e banorit (refugjatit). Struktura ka formën e saj bazike, ku prej as
modifikime të tjera mund të bëhen. Struktura do të jetë e përshtatshme si për zonat rurale,
ashtu edhe për zonat urbane. Struktura do jetë një strukturë afatgjate, e cila do të mund të
ripërdoret disa herë me radhë.
Konsiderata ndaj banorit: hapësira e jetueshme duhet të mundësoj një jetë të dinjitetshme
me privatësi dhe siguri. Po ashtu kjo hapësirë do të jetë e përshtatshmë si për të rinjët, ashtu
edhe për të moshuarit. Hapësira do të i përmbushë nevojat e banorëve të cilët e shfrytëzojnë
atë.
Duke i konsideruar të gjitha këto, Banimi Modularë për Refugjatë definohet si vijon:
Banimi Modularë për Refugjatë – duke iu referuar të tri konsiderimeve, objekti synon që të
ruaj ambientin, duke përmbajtur një strukturë afatgjate, e cila mund të përdoret disa herë
dhe e cila synon të modifikohet për të i përmbushur nevojat e banorëve të saj, të i’u ofroj
atyre një jetë të dinjitetshme si në zonat rurale, ashtu edhe në ato urbane.

Figura 1. Përmbajtja e një Moduli

Figura 2. Zbërthimi i modulit në nënmodule

Figura 3. Zbërthimi i përmbajtjeve të modulit në nënmodule

3.5 Modulet në formimin e hapsirave të shfrytëzueshme
Duke zgjedhur me kujdes dhe në mënyrë të arsyeshme formën e Modulit, që konsiston të
ketë dimensionet 1.8m gjerësi dhe 3.0m gjatësi, është arritur që të fitohet një formë e tillë
që të mund të aplikohen në çfardo njësie që duam të krijojmë, qoftë ajo nyje sanitare, zyre
administrative, pikë për shpërndarjen e ushqimit apo dhoma për vendosjen e ngrohtorës.
Kjo thjeshtësi padyshim që ndihmon në formimin e hapësirave të shfrytëzueshme me një
lehtësi të madhe dhe me shpejtësi. Shembujt në vijim shfaqin kapacitetin e modulit në
formimin e hapsirave të shfrytëzueshme.

Figura 4. Formimi i hapsirave të banueshme nga modulet

Figura 5. Shembuj të hapsirave të gjeneruara nga modulet

4 KAMPET PËR REFUGJATË
4.1 Kampi për refugjatë i organizuar në një nivel
Si një rast të parë të mundëshëm kemi kampin e organizuar në një nivel. Ky lloj i kampit i
cili normalisht formohet nga modulet e spjeguara tashmë, vlen për rastet kur nga vendet
mikpritëse, refugjatëve iu është ndarë një sipërfaqe më e madhe e tokës dhe si rrjedhojë e
kësaj edhe sipërfaqja për person është më e madhe sesa në rastet kur kemi një hapësirë më
të vogël të dedikuar për njerëzit në nevojë. Duke marrë parasyshë numrin e madhë të
mundësive të organizimit të moduleve, numër që arrinë edhe shifrat e mijërave, në këtë
punim vetëm janë treguar disa shembuj, se si mund të organizohen modulet mes vete, pasi
që po të tregoheshin të gjitha mijërat mundësitë e organizimit të moduleve mes vete,
punimi do të ishte tepër voluminoz. Pra, duke mos qenë e arsyeshme një lëvizje e tillë, në
vazhdim janë vetëm disa shembuj të ofruar. Këtu tek lloji i parë i kampeve (kampi i
organizuar në një nivel) modulet janë të vendosura në mënyrë të tillë që mundësojnë
krijimin e komuniteteve me struktura të ndryshme të familjeve.

Figura 6. Kampi i organizuar në një nivel

4.2 Kampi për refugjatë i organizuar në dy nivele
Në rastin kampit të organizuar në dy nivele neve na shfaqen mundësitë dhe kapacitet e
modulit. Fjala është për mundësinë e modulit që të organizohet edhe në lartësi, përveç se
vetëm ne shtrirje. Nga një kombinim racional dhe i cili mundëson që të krijohen komunitete
në nivelin e parë, ne mund që të krijojmë hapësira edhe mbi këtë nivel, pra nivelin e dytë.
Kjo padyshim na shpie deri tek krijimi i kampeve edhe në rastet kur nuk na është ofruar një
sipërfaqe e bollshme për të akomoduar refugjatët vetëm në një nivel. Pra, në rastet kur neve
do të na nevojitej dyfishi i sipërfaqës për të akomoduar një numër të caktuar të refugjatëve,
ne mund të i akomodojmë ata në dy nivele. Në këtë rast edhe konservohet ambienti.

Figura 7. Kampi i organizuar në dy nivele

4.3 Kampi i organizuar në tri nivele
Kampi i organizuar në tri nivele është një rast më ekstrem që mund të ndodhë, mirëpo kjo
tregon kapacitetin e modulit që të u jap përgjigje edhe rasteve më ekstreme. Nga ajo çfarë
jemi mësuar të shohim deri më tani, nuk do të imagjinonim një kamp të organizuar në tri
nivele lartësi. Synimi i punimit ka qenë që të ofroj zgjidhje dhe kjo tregon se nuk jam
mjaftuar vetëm me krijim e modulit, mirëpo edhe me krijimin e komuniteteve si dhe gjetjen
e zgjidhjeve edhe për rastet më ekstreme, ngase është menduar që në çfardo situate të iu
dalim në ndihmë atyre që kanë humbur shtëpitë e tyre dhe janë larguar me dhunë nga ato.
Sa do i komplikuar që mund të duket ky kamp i organizuar në tri nivele, në esencë ai është
shumë i thjeshtë ngase moduli është i një forme gjeometrike të thjeshtë. Shto këtu edhe
njësitë modulare të mureve dhe dyshemeve (pllakave), gjithë ajo që në shikim të parë mund
të duket e komplikuar, në fakt është shumë e thjeshtë. Këtu me të vërtetë që dëshmohet
kapaciteti i modulit dhe dëshmohet se ne mund të iu vijmë në ndihmë atyre që kanë nevojë
për ndihmën toën, edhe përmes zgjidhjeve jo konvencionale. Kjo tregon se E Reja, mund të
jetë e dobishme.

Figura 8. Kampi i organizuar në tri nivele

5 PËRMBAJTJA GRAFIKE
5.1 Moduli për një person dhe modulet për 2 persona
5.1.2 Baza, prerjet, dukjet si dhe Aksonometria
5.2 Modulet për tre persona.
5.2.1 Baza, prerjet, dukjet si dhe Aksonometria
5.3 Modulet për katër persona
5.3.1 Baza, prerjet, dukjet si dhe Aksonometria
5.4 Modulet për pesë persona
5.4.1 Baza, prerjet, dukjet si dhe Aksonometria
5.5 Modulet për gjashtë persona
5.5.1 Baza, prerjet, dukjet si dhe Aksonometria
5.6 Kampi i organizuar në një nivel
5.6.1

Baza, prerjet, dukjet, statistikat, përshkrimi dhe vizualizimet

5.7 Kampi i organizuar në dy nivele
5.7.1

Bazat, prerjet, dukjet, statistikat, përshkrimi dhe vizualizimet

5.8 Kampi i organizuar ne dri nivele
5.8.1

Bazat, prerjet, dukjet, statistikat, përshkrimi dhe vizualizimet

5.9 Detajet dhe mënyra e montimit të moduleve
5.9.1

Detaji i lidhjes mes murit dhe pllakës së kulmit

5.9.2

Detaji i lidhjes mes murit dhe pllakës së katit

5.9.3

Detaji i lidhjes mes murit dhe pllakës së përdhesës.

5.9.4

Mënyra e montimit të moduleve

5.9.5

Mënyra e lidhjes së mureve modulare mes vete

5.9.6

Detajet e murit modular; sqarimi i materialeve

6 PËRMBLEDHJA
Që ky punim të bëhet padyshim se ka ndikuar numri i madhë i refugjatëve në botë, kur
shohim se ka një numër kaq të madhë të njerëzve të cilëve iu nevojitet ndihma jonë dhe se
njëra ndër brengat e tyre kryesore është edhe çështja e banimit, ne si student të arkitekturës
dhe si persona që synojmë në të ardhmen t’a ushtrojmë këtë profesion, padyshim se duhet
angazhuar vetën për ofrimin e zgjidhjeve për çështjet të cilat përfshihen drejtpërsëdrejti në
fushëveprimtrinë tonë. Ky ka qenë synimi im kryesorë: ofrimi i një zgjidhje për banimin e
refugjatëve, e cila është brenda kornizave të standardeve dhe rekomandimeve të UNHCR –
organit kryesorë përgjegjës për refugjatët. Pas kësaj janë bërë analizat e nevojshme për
gjendjen e deritanishme të banimit të refugjatëve në mënyrë që të dijmë se në çfarë duhet
ndikuar, çfarë duhet ndryshuar, çfarë i duhet kushtuar rëndësi e kështu me radhë. Më pastaj
janë analizuar disa nga zgjidhjet e ofruara nga arkitektë të ndryshëm. Duke parë të gjitha
këto është arrdhur deri tek zgjidhja modulare; e gjithë esenca e zgjidhjes modulare ka qenë
që të i përgjigjet kërkesës së secilës strukturë të familjes, pasi që një përgjigje e tillë (ndaj
secilës strukturë të familjes) nuk është parë se ka ekzistuar deri më tani. Kështu pas
analizave të shumta erdha deri tek forma përfundimtare e modulit, ku një modul përfaqëson
një person. Kësisoj dimensionet e modulit janë 1.8m x 3.0m = 5.4m². Këto 5.4m² për
person janë brenda standardeve të UNHCR (min. 4.5m² - 5.5m²). Kështu nëse duam që të i
përgjigjemi secilës strukturë të familjes, i përgjigjemi me anë të modulit p.sh. nëse një
familje përbëhet nga 3 antarë, atëhere përdoren 3 module, nësë një familje tjetër përbëhet
nga 5 antarë, atëhere përdoren 5 module e kështu me radhë. Kjo padyshim se mundëson një
zgjidhje të mirë të problemit të strukturave të ndryshme të familjeve dhe si një zgjidhje e
thjeshtë dhe racionale, mundëson që ndërtimi (montimi) i njësive banesore të bëhet për një
kohë shumë të shkurtër. Padyshim se janë analizuar materialet e përdorura dhe modulet
janë projektuar si të tilla që të mund të ripërdoren prap, në rastet kur një grup i refugjatëve
te cilat i ka shfrytëzuar ato deri më tani, kthehet në vendbanimin e tyre. Modulet e ngjshme
përdoren edhe për krijim e hapsirave tjera të shfrytëzueshme si: nyjet sanitare, administratë
etj.

